
БАСПАСӨЗ РЕЛИЗІ 

Қазақстан Ұлттық Банкі шетел валютасын сатып алу бағамының сату бағамынан ауытқуының бұдан бұрын белгіленген шектерінің қолданылу мерзімін ұзартты

2020 жылғы 28 желтоқсан


                 Нұр-Сұлтан қаласы

Қазақстан Ұлттық Банкі қолма-қол шетел валютасын сатып алу бағамының сату бағамынан ауытқуының белгіленген шектерінің қолданылу мерзімін 2022 жылғы 1 қаңтарға дейін ұзарту туралы хабарлайды.
2020 жылғы 21 желтоқсанда «Айырбастау пункттері арқылы жүргізілетін операциялар бойынша шетел валютасын теңгеге сатып алу бағамының сату бағамынан ауытқу шектерін белгілеу туралы» Қазақстан Республикасы Ұлттық Банкі Басқармасының 2020 жылғы 14 шілдедегі № 86 қаулысына өзгеріс енгізу туралы» Басқарманың № 149 қаулысы қабылданды.
Бұл шара айырбастау пункттеріндегі алыпсатарлық операциялардың алдын алуға, тұтынушылардың құқықтарын қорғауға және әлемдік қаржы нарықтарындағы құбылмалылық жағдайында қаржылық тұрақтылықты қамтамасыз етуге бағытталған.
Шетел валютасын теңгеге сатып алу бағамының сату бағамынан ауытқуының белгіленген шектерінің мөлшері:

1) АҚШ доллары үшін – 6 теңге;
2) еуро үшін – 7 теңге.

Белгіленген шектеулер қолма-қол ақшасыз нысанда жүргізілетін айырбастау операцияларына қолданылмайды.

Қаулының толық мәтінімен Қазақстан Ұлттық Банкінің ресми интернет-ресурсында танысуға болады.
